
				এই পাতাটির মুদ্রণ সংশোধন করা প্রয়োজন। 
SV প্ৰাচীন ভারত
অপেক্ষ আপনার কাৰ্য্যাবলীও যেরূপ অধিক, প্ৰতিষ্ঠিত নগরের
সংখ্যাও তদ্রুপ সমধিক হইবে।)। ডাইওনিসিস তাহার ধাত্রী নিসার নামানুসারে এই নগরকে নিসা, ও জনপদকে নিসিয়া নামান্তরিত
করিয়াছিলেন, এবং জিয়াসের উরু হইতে উদ্ভূত বলিয়া নিকটবৰ্ত্তী পৰ্ব্বতকে মেরস নামে অভিহিত করিয়াছিলেন। তঁহারই সময় হইতে আমরা নিসায় বাস করিতেছি এবং স্বকীয় ব্যবস্থাদ্ধারা পরিচালিত হইতেছি। ডাইওনিসস যে এই নগরের প্রতিষ্ঠাতা তাহার প্রমাণ স্বরূপ আমরা বলিতেছি যে দ্রাক্ষালতা ভারতবর্ষের মধ্যে কেবল আমাদের এই স্থানেই জন্মে-অন্যস্থানে জন্মে না (৩) ।
দ্বিতীয় অধ্যায়
নিসিয়ানদের স্বায়ত্তশাসন-আলেকজান্দারের
মেরাস পর্বতে গমন
আলেকজান্দার এই সকল বৃত্তান্ত শ্রবণ করিয়া অত্যন্ত প্রত হইয়াছিলেন। ডাইওনিসস সংক্রান্ত বিবরণে যাহাতে সকলে আস্থা স্থাপন করে, তজ্জন্য তিনি ইচ্ছুক ছিলেন ; তিনি স্বয়ং সেই দেবতা - প্ৰতিষ্ঠিত স্থানে আগমন করিয়াছেন এবং তঁহা অপেক্ষাও অধিক দূর অগ্রসর হইবার অভিলাষী ছিলেন। তিনি বিবেচনা করিয়াছিলেন যে, ডাইওনিসসের কাৰ্য্যাবলীর প্রতিদ্বন্দ্বিতায় তিনি ইচ্ছুক, এ সংবাদে
(৩) প্ৰকৃত পক্ষে ভারতবর্ষের অন্য দুই এক স্থানেও দ্রাক্ষালতা জন্মে।

	        এই পাতাটি অন্য কোনো ভাষায় উপলব্ধ নয়।

	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

